
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
জাগরণ।


যশোধরা! বিশ্বভরা একি আর্ত্তনাদ?

পর্ণের কুটার কিম্বা স্বর্ণের প্রাসাদ,

বাসনা-অনল-তাপে যাতনার ধমে

কৃষ্ণকান্তি, শান্তিহীন। তবু, ভ্রান্তি ঘুমে

মুদিছে নয়ন নর, শয়ন পাতিয়া;

ভীষণ দুঃস্বপ্নে পুনঃ শ্বাসিছে কাঁদিয়া!


মথিয়া আনন্দ-গীতি রোধিয়া শ্রাবণ,

রোদনের ভীমাধ্বনি অসীম গগণ

ব্যাপিয়া ভ্রমিছে ঘন গুরুনাদে ডাকি’;

স্ফুরিছে বিদ্যুত দ্রুত ঝলসিয়া আঁখি।

বেদনা-জলদ-জাল—নিবিড়, ধূসর,

ঢাকে আসি রবি শশী নক্ষত্র ভাস্বর।

যন্ত্রণার অন্ধকার উজলিয়া তাপে,

বাজ্রনাদে আর্ত্তনাদ গরজিয়া কাঁপে।

